
                                                                                                                               
BOSNA I HERCEGOVINA 
FEDERACIJA BOSNE I HERCEGOVINE 
TUZLANSKI KANTON 
OPĆINSKI SUD U TUZLI 
Broj: 32 0 St 466028 24 St (stari broj predmeta St 52/04)  
Tuzla, 24.08.2026. godine  
 
            Općinski sud u Tuzli, stečajni sudija Vedran Milašinović  u stečajnom postupku nad 
dužnikom  Industrija mesa „TIM“ d.o.o. Tuzla, u stečaju, kojeg zastupa stečajni upravnik Adil Bašić iz 
Tuzle, donio je dana 24.08.2026. godine slijedeće: 
 

RJEŠENJE 
 
Radi javnog objavljivanja zbira potraživanja i iznosa stečajne mase koji je na raspolaganju za 

naknadnu diobu na Oglasnoj tabli suda i Privrednoj pisarnici ovog suda, ističe se diobni popis sačinjen 
od strane stečajnog upravnika, u kome je naveden zbir priznatih potraživanja višeg isplatnog reda u 
iznosu od 465.072,10 KM i iznos koja je na raspolaganju za diobu višeg isplatnog reda 93.014,42 KM, 
a što čini 20% priznatih potraživanja višeg isplatnog reda. 

 
 

Obrazloženje 
 
 

Stečajni upravnik je dana 31.07.2026. godine dostavio u spis suda tabelu diobnog popisa radi 
namirenja potraživanja povjerilaca višeg isplatnog reda u procentu od 20%. Iznos koji stoji na 
raspolaganju za diobu je 93.014,42 KM, a iznos potraživanja povjerilaca višeg isplatnog reda je 
465.072,10 KM. 

 
Rješenjem Kantonalnog suda u Tuzli broj St. 8/04 od 24.02.2004. godine otvoren je stečajni 

postupak, a rješenjem Općinskog suda u Tuzli broj St 52/04 od 25.08.2009. godine zaključen je stečajni 
postupak nad imovinom stečajnog dužnika Industrija mesa “TIM” d.o.o. Tuzla. Nakon zaključenja 
stečajnog postupka sud je obaviješten da je stečajni dužnik upisan kao suvlasnik na jednoj 
nepokretnosti, a koja nije unovčena u toku stečaja, niti je iz stanja spisa proizilazilo da su organi 
stečajnog postupka imala saznanja o ovoj imovini. Nakon unovčenja, suvlasnički dio je dosuđen 
pravosnažnim rješenjem o dosudi broj 32 0 St 466028 24 St od 04.08.2025. godine. Navedeni 
suvlasnički dio nije bio opterećen teretima, odnosno predstavljao je slobodnu stečajnu masu. 

 
S obzirom da su se time ostvarila novčana sredstva, koja se imaju isplatiti povjeriocima višeg 

isplatnog reda čija su potraživanja priznata/utvrđena na ispitnom ročištu u stečajnom postupku, to je 
temeljem odredbe člana 118 Zakona o stečajnom postupku (Objavljen u Sl. novinama FBiH broj 29/03) 
odlučeno kao u dispozitivu. 
 
                                                                                                                                        Stečajni sudija 
                                                           Vedran Milašinović 
                  
 
POUKA O PRAVNOM LIJEKU: Protiv ovog rješenja nije dozvoljena žalba. Protiv diobnog popisa 
povjerioci mogu stečajnom sudu podnijeti prigovor na diobni popis u roku od osam dana nakon isteka 
petnaest dana od objave u Službenim novinama. 
 


